Татар Димскәе авыл җирлеге Советының

2012 нче елга отчет доклады.

Хөрмәтле Ильдус Асгатович,

Хөрмәтле халык депутатлары!

       Хөрмәтле авылдашлар,

        Татар Димскәе  Җирле үзидарә Советы үзенең эшен Россия Федерациясенең №131 нче “Жирле үзидарәләр оештыруның гомуми принциплары” Федераль законы һәм №45 нче “Татарстан Республикасында жирле үзидарәләр“ законнары кысаларында һәм Татар Димскәе авылы җирлеге Уставы нигезендә   алып бара. Социаль –көнкүреш проблемаларын, экономик яктан туган сорауларны тормышка ашыру, тирә-якны яшелләндерү, сәламәтләндерү, ремонт эшләрен башкару, өмәләр һәм бәйрәмнәрне оешкан төстә уздыру – болар барысы да  авыл җирлеге Советы аша уза.

        Безнең авыл җирлеге Советында бүгенге көндә халык сайлап куйган 7 депутат эшли: Мөхәмәдиев Марат Фаузян улы, Манасыпов Ринат Рифгат улы, Газизов Госман Шакир улы, Галләмов Ринат Кәнәфия улы, Калимуллин Айрат Әсхәт улы, Галәмов Илдар Равиль улы һәм Зайнуллин Риваль Илгиз улы. 2012 елда Татар Димскәе җирлеге Советы барлыгы  7 сессия, 5 сход граждан уздырды. Сессияләрдә: 

· бюджет үтәлеше, үзгәрешләр, алдагы елга кабул итү;
· төрле положениеләр (Положение о приватизации жилищного фонда, положение о муниципальной службе, положение о доходах муниципальных служащих);
· Уставка үзгәрешләр кертеп яңа Устав кабул итү;

· җир һәм милек өчен салымнар карарлары кабул итү;

· генераль план кабул итү кебек сораулар каралды.

       Авыл Советының куллану өчен үз техникасы да, бюджетка салынганнан тыш акчасы да юк. Акча чыгымы, материал яки техника кирәк булган саен шәһәрдәге депутатларыбызга мөрәҗәгать иттек, һәм алар һәркайсы кулыннан килгәнчә  ярдәм итеп тордылар. 

          ООО “Продкорпорация” директоры Сабиров Марат Җабир улы, депутат булмаса да,  ярдәм итеп торды. 
Татар Димскәе башкарма комитетының еллык бюджеты
 2012 елга бюджет 1861765,00сум (1 млн.861 мең 765 сум) күләмендә расланган иде. 
Чыгым 1 млн.861 мең 765 сум тәшкил итте. 

Коммуналь хезмәт күрсәтүгә 380579 сум  акча тотылган, шул исәптән:
урам утына 294219 сум, былтыргыга караганда 54 меңгә күбрәк түләнгән,  

Мәдәният йортының  газга, утка, суга түләүләре 86241сум тәшкил иткән. 
Мәдәният йортына  барлыгы  -   158156 сум акча тотылган. 

15571 сум тех. план ясатырга тотылды
Авыл Советына     -  989 299 сум акча тотылды, шул исәптән: 

хезмәт хакы түләүгә     560408 сум тотылды 

налогларга   169244  сум тотылды.

36021 сум техник хезмәткәргә килешү нигезендә хезмәт хакы түләү

39060 сум килешү нигезендә компьютерларга техник карау өчен түләнде

6500 сум экологиягә техник отчет эшләү 

33636 сум машинага техник карау үткәрү, запчастьлар алу
9 750,00 сессия карарларын район газетасында игълан итүгә тотылды  ,

14824,00 белем күтәрүгә тотылды
9311 машинаны страховкалау
4666 экология һәм транспорт өчен  налог                         

 3 000,00 газеталарга язылу
13136 телефонга түләү                                 

33329,00 сум  чүп чыгару 

 бензинга     -  80 000,00 сум, 

71573 сум “Правила землепользования и застройки” планын эшләргә күчерелде

48939 сум  энерго аудит планы ясатылды
21000,00 зиратка коймалар алынды 
15875 сум 2 агач кисү өчен күчерелде
10000,00    9 май бәйрәмен , өлкәннәр  көнен үткәрүгә тотылды сабан туй
10090,00 юл буйларын чабарга газонакосилка алынды
Военкомат эшләренә 60700,00  (канцелярия товарлары алу өчен, хезмәт хакы түләүгә)

ЗАГС  7400,00 канцелярия товарларына тотылды

Бухгалтерия  буенча  хезмәт хакына 89300 сум ,налоглар 26969 сум акча тотылды 

4400 сумлык канцелярия товарлары алынды

2012  елгы планда  516000 сум налог җыю каралган иде, үтәлеш –  620541 сум. 

Болар эчендә - НДФЛ (физик затлардан тотып калына торган налог): план- 160 000, үтәлеш -147755 сум. 

Милек налогы:  план – 65000, үтәлеш – 92991
Җир налогы: план – 290 000,  үтәлеш – 244664.

Арендага алынган милек өчен налог планы - 1000,00,  үтәлеш 120658,00 сум

Нотариальный эшләргә дәүләт салымы 5800,00 сумлык керем керде.
 Татар Димскәе авыл җирлеге 4 авылны берләштерә: Татар Димскәе, Райлан, Суык-Чишмә һәм Сула авыллары. Барлыгы 287 хуҗалык, пропискада 830  кеше. Шушы 287 шәхси хуҗалыкның   237-сендә генә көндәлек тормыш белән яшиләр.  124 йортның хуҗалары ялларга, җәйге бакча эшләренә кайтып-китеп кенә йөриләр. 

      Авыл җирлегенең статистик мәгълүматларына карасак, 830 кешенең  642 се генә авылда тора.  Халыкның  305-е  өлкән яшьтәгеләр, ягъни пенсионерлар,  80 яшьтән өлкәнрәк  ветераннарыбыз -53 , 65 пенсионер  ялгыз яши.  Бөек Ватан сугышы ветераннары икәү- Гайнуллин Нурлыгарәй һәм Зайдуллин Миннулла, аларның икесенә дә шәһәрдән квартира бирелде. Тыл хезмәткәрләре барлыгы  - 47.
Хезмәт итә ала торган  366  кешенең 230-ы читтә эшли, 21-е эшсез. 2012 елда  4 бала туды, 20 кеше вафат булды. 

      Хуҗалыкларда барлыгы 205 баш эре мөгезле терлек, шуларның 94 башы - савым сыеры; 237 баш сарык, 30 баш кәҗә, 5 баш ат асрала. 
            Авыл картая. Өлкән яштәгеләр малларын бетерә барсалар да, яшьрәкләр, эш булмаганлыктан, күпләп мал асрый. 21 хуҗалыкта  2 һәм аннан да күбрәк сыер тоталар. 3 сыер тотучы хуҗалыклар:Шайхуллин Рафаэль, Хасиятуллин Азат, Гареев Азгәр. Бөгелмә районының башка авыл җирлекләре белән чагыштырганда 1 хуҗалыкка туры килә торган терлек тыгызлыгы бездә югары. 
   Авылдашыбыз Галлямов Ринат Канафия улы үзенең хуҗалыгын оештырды. Алты ай эчендә аның хуҗалыгында    эре мөгезле терлек 24 башка җитте, шуның  сигезе савым сыерлары. Язын Галлямов Ринат  22,1 га җирне арендага алды, кышкылыкка үз малларына җитәрлек печән әзерләде.  Проблемалар
   Райландагы Кирдина Татьяна Михайловна оештырган фермада эш яхшы  гына   бара. Биредә 5 кеше эшли. Бу ферма  ит җитештерү белән шөгыльләнә; анда 148 баш эре могезле терлек, ел саен 300-ләп баш каз асрала. Ай саен уртача 2,5 тонна ит җитештерелә. Кирдинаның   арендада 57 га җире бар, ел әйләнәсенә җитәрлек печән әзерләнә. 2012нче елда Кирдина “Лизинг-Грант” буенча  МТЗ-80 тракторы сатып алды.

  Татар Димскәе авыл җирлегендә сөт җыю бер тәртипкә салынган. Шәхси эшмәкәр Гиниятуллин Илдус җәен иртә-кич, кышкы айларда көненә бер тапкыр халыктан сөт җыеп Бөгелмә сөт комбинатына тапшыра. Узган ел 225,8 тонна сөт тапшырып, халыкка  2 млн 216 мең  сум акча  таратты. 

Соңгы 5-6 елда авыл халкы каз үстерү белән бик кызыксына башлады. Күп кенә гаиләләр үзләре өчен генә 15-20 баш каз үстерсә, кайберәүләр 50-60-шар баш каз үстерә. 

Алдагы еллар белән чагыштырганда  авылда кәҗә малы күбәйде. Кемдер сыер тоту авыр дип, кәҗә алса, икенчеләре - кәҗә сөте файдалы дип асрый башлады.Әлеге көндә 15 хуҗалыкта  сөт кәҗәсе асрала. 

Безнең якта умартачылар да шактый, бу бер яктан бик кызыклы һәм мәшәкатьле эш булса, икенче яктан – елы килешсә бик табышлы да. 20 хуҗалыкта 200 тирәсе умарта тотыла. Фаттахов  Индүс Татар Суласы авылында махсус йорт салып 50 дән артык умарта карый. Бөгелмә шәһәрендә уздырылган авыл хуҗалыгы ярминкәләрендә безнең умартачылар экологик яктан чиста бал саттылар. Быел ким дигәндә 20 ц бал сатылды.

         2012 елда   яздан көзгә кадәр барлыгы 12 өмә уздырылды. Авыл халкы өчен иң мөһиме – зиратларны тәртиптә тотудыр. Суык-Чишмә авылы зиратын төзекләндерүне һәм чистартуны соңгы елларда Калимуллин Айрат һәм Фәхриев Адисун абый башлап йөриләр. Райлан авылы зиратында өмәләрне Хисматов Җәмил абый оештырып тора. Райлан зиратында 200 метр койма алыштырылды һәм буялды, капкасы яңартылды. Димскәй авыл зиратында өмәләрне Фәттиев Минтаһир абый оештыра: быел  бераз агачлар киселде.  Райлан  белән Суык-Чишмә зиратларында  үткәрелгән өмәләрдә кеше актив катнашса, Димскәй авылы зиратында  нигәдер кеше бик аз катнаша. Сула зиратында да быел Минникаев Инзир абый җитәкчелегендә ике өмә үткәрелде,ихатасы тәртипкә китерелде.
Алдагы елда янгын сүндерү машинасына гараж төзелде, әлеге көндә янгын сүндерү машинасы җылы гаражда тора. Янгын сүндерү машинасын Садриев Фларис белән Таюпов Фәрит төзек хәлдә карап тоталар,   атнага ике-өч тапкыр кабызып, җылытып,  гадәттән тыш хәл килеп чыга калса, көннең кайсы вакыты булуга карамастан,  ярдәмгә килергә әзер торалар. 
                                        Гражданнарның мөрәҗәгатьләре

       Гражданнарның мөрәҗәгатьләре белән эшләү авыл җирлеге Советының мөһим конституцион хокук бурычларын башкару булып тора.   

 Күп кенә сорауларга үзебез белгән хәтлесенә җавап бирәбез, калган гозерләрне тиешле инстанцияләргә җиткереп, урындагы җитәкчеләргә йөреп, хәл итәргә тырышабыз. 

      6 кеше торак шартларын яхшырту, 5 кеше җир мәсәләре кебек сораулар белән мөрәҗәгать итте. 112 кеше  пропискага керү, яки төшү, 10 кеше – Россия гражданлыгы алу, 30-ы – төрле сәбәпләр белән паспорт  алыштыру проблемалары белән килде.

    Гражданлык хәле актларын дәүләти теркәү дә  үзебездә башкарыла. ЗАГС хезмәтеннән узган ел барлыгы 29 кеше файдаланган: 1 яңа никах теркәлсә, 1 гаилә таркалды, 2 баланың атасын билгеләү турында, 7 яңа туган балага таныклык бирелде, 18 үлем теркәлде.

     41 кешегә нотариаль хезмәт күрсәтелде.
Ел  дәвамында  муниципаль хезмәт буларак халыкка

   78  данә - гаилә исәбе турында  белешмә,

 123  данә - хуҗалык кенәгәсеннән күчермә
 154  данә - төрле юнәлештәге белешмә  язып бирелгән.  
Татар Димскәе авыл җирлегендә  мәктәп һәм балалар бакчасы   
Мәктәптә бүгенге көндә 40 укучы укый, 11 укытучы, 6 техник хезмәткәр эшли. Эшләгән эшләре һәм проблемалары турында мәктәп җитәкчесе үзе әйтеп китәр.
Татар   Димскәе балалар бакчасы   35 ел халыкка хезмәт күрсәтә. Яңа бина төзелүгә дә   2011 елда 27 ел булды. Чирек гасыр үтүгә карамастан, бер тапкыр да капиталь ремонт ясалмаган. Бүгенге көндә балалар бакчасына 14 бала йөри. 

    Балалар бакчасына айлык түләү 1422 сум тәшкил итә. Ата- аналарга түбәндәге ташламалар каралган: гаиләдә  1  бала икән - шул түләнгән сумманын 20%ы соц защита аша кайтарыла. Гаиләдә 2 бала икән шул түләнгән акчадан      50%ы соц защита аша кайта. Гаиләдә 3 бала икән  түләнгән акачадан     70% кайтарыла.

Балалар бакчасының эшләр өчен Лицензиясе, Аккредитациясе бар. Оптимизация нәтижәсендә балалар бакчасы бинасына Жирле үзидарә, почта  бүлеге урнашкан. Балалар бакчасына  Яндаш хәзрәт электр плитәсе алып бирде, аңа барлык авыл халкы исеменнән рәхмәт белдерәбез.
                                                 Сәүдә эше.

Бүгенге көндә халыкка 2 кибет  хезмәт күрсәтә. Икесе дә – шәхси кибетләр. Алар халыкны көндәлек кирәк булган товарлар белән тәэмин итеп торалар, азык-төлек һәрвакыт сыйфатлы. Кибетләргә халык бик теләп йөри. “НУР” кибетеннән һәм Райподан поселокларга    һәрдаим автолавка килеп тора.
                                                      Медицина.
Кеше өчен иң зур байлык - сәламәтлек. Димскәй фельдшер-акушерлык пункты - иң кирәк учреждение, чөнки бездә яшәүче халыкның яртысы өлкән яшьтәге кешеләр. Авыруларга югары квалификацияле фельдшер Солтанова Гөлзәрә Индүс кызы зур хезмәт күрсәтә. Ел дәвамында ФАПка 6828 мөрәҗәгать булган: шулардан авырулар йортларына 1122 тапкыр барган, каты авырып китүчеләргә чакыру белән 175 тапкыр барып, 33 тапкыр ашыгыч ярдәм машинасы чакыртылган. 154 диспансер учетта торучы авыру бар. Медпункт шулай ук мәктәп белән балалар бакчасына да  хезмәт күрсәтә.
Татарстан Республикасы - сәламәтлек саклау өлкәсендәге проектларны тормышка ашыру кысаларында  Россиядә иң югары күрсәткечләргә ирешкән төбәкләрнең берсе. 2012 елда Татарстан Республикасының беренчел медицина звеносы учреждениеләрен үстерүгә корылган программасы нигезендә 2012 елда  республиканың кайбер авылларында яңа модульле ФАПлар ачылды.
Быел 2013 елда безнең авылда да яңа модульле  фельдшер-акушерлык пункты төзеләчәк. Заманча җиһазландырылган яңа ФАПның урыны -  мәчет белән “Нур” кибете арасы. Яңа ФАП төзелер, иң мөһиме, безгә, Рәмилә апа хокуклы ялга чыгу сәбәпле, Гөлзәрә апага ярдәмгә тагын бер фельдшер кирәк.                           

2013 елда  шулай ук Татарстан Республикасы президенты программасы нигезендә Суык-Чишмә авылына асфальт юл салынырга тиеш. 

                                             Мәдәният     
  Мәдәният йорты хезмәткәрләре халыкка төрле чаралар үткәрәләр. Аларга беренче чиратта мәктәп укучылары ярдәм итә.  Барлык авылдашларны җыеп Сабан-Туй, Яңа ел бәйрәмнәрен оештыру, күңелле итеп уздыру да алар өстендә. Авыл китапханәсенә дә балалар да, өлкәннәр дә һәрвакыт бик теләп йөри.

                                            Элемтә бүлеге
 Татарстан Почтасының Димскәй элемтә бүлеге авыл халкына  зур хезмәт күрсәтә. Газета-журналлар, хат, посылкалар кабул итеп, аларны таратудан тыш, монда коммуналь хезмәтләр, кәрәзле телефоннар өчен түләү, көнкүреш товарлары сату хезмәтләрен күрсәтә. Элемтә бүлегендә газета-журналларга, китапларга язылырга, фотографияләр ясатуга заказлар бирергә, лоторея билетлары алырга мөмкин. Ике почтальон 274 кешегә өйләренә пенсияләрен илтеп тапшыра,  күп кеше түләүләрен дә алар аша башкара.    
  Димскәй элемтә бүлеге үз эшен яхшы башкара. Ләкин  анда Интернет булмау сәбәпле, налог, штрафлар кабул ителми.  Халыкка 10-20 сум налогны түләр өчен,   автобуска 120 сум акча түләп, шәһәргә барырга туры килә.
Татар Димскәе авыл җирлегендәге 4 авыл да телефонлаштырылган, телефон станциясе 140 абонентка хезмәт күрсәтә. Димскәй авылы халкы телефон хезмәте белән тулысынча канәгатьләндерелмәгән; байтак кына кешеләр 10 елдан артык чиратта торсалар да һаман телефон кертә алмыйлар. Алдагы ике елда сессиядә каралып та, РУЭС хезмәткәрләре кертергә ышандырсалар да,  Чечняда хәрби көрәшләрдә катнашучы Сибгатуллин Рәфискә һаман да телефон кертелмәгән. Бу сорау буенча Бөгелмә районы башкарма комитеты җитәкчесе  Т.П.Никулинаның РУЭС җитәкчесенә берничә тапкыр мөрәҗәгать итүе  дә нәтиҗә бирмәде.
Хәзер Интернет заманы, күпләр, телефон кертәлмәгәнлектән, Интернет  хезмәтен куллана алмыйлар.  Балалар бакчасына да Интернет кирәк.
2013 ел – Татарстан Республикасында “Экология культурасы һәм әйләнә-тирә мохитне саклау елы”- дип игълан ителде. Бөгелмә шәһәре һәм районы экология инспекторы хәбәр итүе буенча, яздан шәһәрдә һәм районда урамнарны чистарту буенча 2 айлык игълан ителәчәк. Урамнарның, тирә-якның чисталыгын Ростехнадзор, санэпидстанция һәм тәртип саклау органнары контрольдә тотачак. Безнең районда әлегә бер авылда да чүп түгү урыны каралмаган, беркая да чүп түгәргә һәм шулай ук яндырырга да ярамый. Шунлыктан, чүпләрне  Бөгелмә шәһәре  ООО “ТБО Полигон” җыя. Безнең ООО “ТБО Полигон” белән төзегән килешү нигезендә һәр атнада җомга көнне иртән сәг.7 дә чүп җыю машинасы килә. Бер кешегә аена түләү нибары 21 сум гына булса да, күпләр төрле сылтаулар табып, түләүдән баш тарта. Кемдер “бездә чүп юк”-ди, кемдер “балалар шәһәргә алып китә,” –ди. Әйе, алып китәләр, алып китәләр дә, юл буенда ташлап калдыралар. Райланнан переездга кадәр юл буе капчыклар, пакетлар белән тула, чүпләре тарала. Аннары, яздан көзгә кадәр, мәктәп балалары белән бюджет работниклары (Спасс авылыннан да)  чүп-чар җыя. Кемнәрдер йөзәр сумлык бензин-солярка яндырып, авыл читенә, теләсә кая илтеп түгә. 2012 елда ферма тирәсенә бик күп иске мебель түгелгән. Быел да мебельләрен яңартучылар булыр, алдан искәртеп куябыз: авыл Советына хәбәр итегез, берничә кешедә зур күләм җыелгач “ТБО Полигон”  өстәмә машина җибәрәчәк. Капка турына чыгарып кую уңайлырак та, очсызгаракка да төшәр иде. Читкә чүп түгүчеләр аркасында авыл җирлеге башкарма комитеты ике тапкыр җаваплылыкка тартылды, 20-нче майга кадәр тирә-якны чүптән арындыру бурычы куелды. 
             Быел 2013 елда эшләнәсе эшләр: 

1. Райлан авылы зиратынын коймаларын ремонтлап бетерү.

2. Димскәй зиратын тәртипкә китерү.

3.  Суык-Чишмә авылында 200 метр су торбасын алыштыру.
                                                        КАРАР

     Татар Димскәе җирле үзидәрә башлыгының  2012 елда социаль-икътисадый үсеше буенча хисабын тыңлап,фикер алышкач, 

Татар Димскәе авыл җирлеге Советы карар кылды:
1.Татар Димскәе җирлеге үзидәрә башлыгының  2012 елда социаль-иктисадый үсеш буенча җиткергән хисабын игътибарга алырга.

2.Атна дәвамында сессия барышында әйтелгән искәрмә һәм тәкъдимнәрне бетерүне планга кертергә һәм аны төзүне авыл Советына йөкләргә.

